
ZOMIN MILLIY TABIAT BOG’IDA BRIOFITLARNING SUBSTRATLAR 

BO’YICHA TARQALISHINI TAHLIL QILISH 

 

Jabborov M.A 

 

Annotatsiya. Dunyoda yuz berayotgan iqlim oʼzgarishlari qurgʼoqchilikka oʼta 

sezgir boʼlgan biologik xilma-xillikning muhim komponentlari holatiga salbiy taʼsir 

koʼrsatmoqda. Bu oʼrinda yo’sinlar ekologik plastikligining yuqoriligi va atrof-muhit 

holatiga koʼra oʼzgaruvchanligi alohida ahamiyatga ega boʼlib, arid hududlarda ular 

holatini baholash va ekologik guruhlarini asoslash qurgʼoqchil hududlarda 

oʼsimliklar olamini shakllanishi toʼgʼrisidagi maʼlumotlarni toʼldiradi. Shunga koʼra, 

arid hududlaridagi yo’sinlarni inventarizatsiyalash, ularning shakllanish 

qonuniyatlarini oʼrganish, kamyob turlarni aniqlash va muhofaza qilish muhim 

ahamiyatga ega. 

Kalit so’zlar: Briofitlar, brioflora, epifit, epigey, epiksil, epilit, substrat, 

morfologik moslanish. 

 

Kirish. Jahonda briofloristik tadqiqotlar tabiiy va sunʼiy ekosistemalar 

uygʼunlashgan lokal hududlardagi yoʼsinlarning zamonaviy holatini baholash, 

yo’sinlar yordamida abiotik muhit komponentlari, jumladan, tuproq va atmosfera 

holatini biomonitoringini amalga oshirishga qaratilmoqda. Bu oʼrinda: yoʼsinlarni 

xalqaro elektron bazasini tuzish uslublari takomillashtirildi, yoʼsinlar orqali 

atmosferada mikroelement va ogʼir metallar miqdorini aniqlash usuli isbotlandi, 

kamyob va noyob turlari tarqalish areallarini zamonaviy holatini baholash uslublari 

ishlab chiqildi, turlarni tarqalish areallarini ekologo-tsenotik xususiyatlari uchun 

EUNIS klassifikatsiya tizimi yaratildi. Shu bilan birgalikda, soʼnggi yillarda Oʼrta 

Osiyodagi tabiiy-geografik oʼrni va shakllanishiga koʼra alohida ahamiyatga ega 

boʼlgan Zomin milliy tabiat bog’i hududining keng oʼzlashtirilishi, hududda turli 

sanoat zonalarining tashkil etilishi unda yoʼsinlar xilma-xilligi qiyosiy oʼrganishni, 

hozirgi holatini baholashni, yoʼsinlarni texnogen ifloslanishlarni belgilovchi tabiiy 

indikatorlar sifatidagi oʼrnini belgilashni va ishlab chiqarishga joriy qilinishni taqozo 

etmoqda. 

Material va metodlar. Yo’sinlarning tabiatdan yig’ish va ularga ishlov berish 

L.I. Savich-Lyubiskaya, Z.N. Smirnova, M.S. Ignatov, Ye.A. Ignatovalarning 

uslublarida amalga oshirildi [1,2,3].  

Yo’sinlarni turlarini aniqlashda va sistemaga solishda L.I. Savich-Lyubiskaya, 

Z.N. Smirnova [1], U.K. Mamatqulov [4], I.I. Abramov, L.A. Volkova [5], M.S. 

Ignatov, E.A. Ignatova [6,3] larning solishtirma morfo-anatomik aniqlagichlaridan 

foydalanildi. Gerbariy materiallar yo’sinlarning ayni spora ko’saklar hosil qilgan 

davrida yig’ildi.  

Yo’sinlarni o’sish muhitiga munosabati A.N. Vasilyev, N.V. Belovalarning [7], 

qo’llanmasi yordamida, namlikka munosabati U.M. Mamatkulov tavsiya etgan 

klassifikasiyalar bo’yicha tahlil etildi. 

Natijalar va ularning tahlili. Briofitlarning o’sish joyida substrat tanlamaydi 

shuning hisobiga deyarli barcha mintaqalarning har xil o’zgaruvchan ekologik 

sharoitlariga moslashgan.  

Turli xil substratlarda o’sishining asosiy sababi vegetativ tanasida ildizning 

bo’lmasligi, o’ziga kerakli namlikni esa atmosfera tarkibidan shuningdek tuman, 

shudring hisobidan o’zlashtirishi bilan yashovchanligi yanada kengaytiradi. Ba’zi 

biriofit turlari ma’lum substratlarda o’sishi bilan cheklansa ko’pchiligida esa bir necha 

substratlarda o’sishi bilan xarakterlanadi, bu esa briologik taksanomiyada substratik 

qamash usulini qiyinlashtirsada lekin briofitlarning tarqalish imkoniyatlarini oshiradi.  

Zomin milliy tabiat bog’ida tarqalgan briofit turlarining substrat tabiatlari turlar 

kanspektida keltirildi va substratik tahlil natijalariga ko’ra bir qancha substrat 

guruhlarini aniqladik va ular quyidagilardan iborat. (1-jadval) 

Turli darajadi tuproqlarda-epigey, toshlarda, tosh bo’laklarida, yirik xarsang 

toshlarda, -epilit, tirik daraxt va butalarning tanasida bo’lsa - epifit, epititlardan 

namunalarni olishda poyaning yer sathidan 40-50 sm ekanligi inobatga olindi, 

shuningdek chirigan yoki chiriyotgan to’nkalarda- epiksil va alohida qaraladigan suv 

muhitida o’suvchi briofit turlari farqlanadi. Briofitlarni o’sib turgan substrat turiga 

ko’ra sistematik tahlil qilish har doim chalg’itadi chunki yuqorida aytib o’tkanimizdek 

faqat ma’lum bir substratda uchrovchi, turlardan tashqari turli xil substratlarda o’sishi 

mumkin. Buning uchun namuna olingan vaqtda har doim substratik guruhni hisobga 

olish maqsadga muvofiq bo’ladi. 

1-jadval 

Zomin milliy tabiat bog’ida briofitlarning o’sish muhitiga ko’ra ekologik 

guruhlari 

Hepaticopsida 

Marchantiaceae - 1 - - 1 

Metzgeriaceae - 1 - - 1 

Bryopsida 

Distichiaceae - - 1 - 1 

Fontinalaceae - 1 - - 1 

Pottiaceae 3 2 1 2 8 

Mniaceae 1 2 - - 2 

Grimmiaceae 2 3 - - 4 

Funariaceae 1 - - 1 1 

Orthotrichaceae 1 1 1  2 

Hypnaceae - 2 - - 2 

Amblystegiaceae 2 3 1 1 6 

Schistosteceae 1 - - - 1 

Bryaceae 2 2 - 1 5 

Encalyptaceae 1 - - 2 2 

Brachytheciaceae - 3 2 2 6 

Jami 14 21 6 9 43 

% hisobida 28,5 42,5 11 18 100% 

Epigeylar-tuproqda o’sadigan yo’sinlar hisoblanib, bularga Conocephalum 

conicum (L.) Wigg (Dicks.)Mitt., Tortula obtusifolia (Schwaegr.) Mathicu, T. muralis 

Hedw., T. inermis (Brid.) Mont. kabi turlar kiradi. Epilit yo’sinlar toshlarda o’sadi. 

Bularga Seligeriaceae, Dicranaceae, Fissidentaceae, Funariaceae va Bryaceae oilasiga 

mansub turlar kiradi. Bu oilalarning turlaridan Seligera pusilla (Hedw.) Bruch et. himp, 

Anisothecium varium (Hedw.) Mitt., Fussidens bryoides Hedw. kabi turlar keng 

tarqalgan.  

Epifit yo’sinlar daraxt va butalarning po’stlog’iga yopishib yashashga 

moslashgan. Ular substratdan faqat yashash muhiti sifatidagina foydalanadi. 

Aniqlangan turlar orasida Orthotrichum anomalum Hedw ana shunday turlardan bo’lib 

hisoblanadi. 

Epiksil yo’sinlar daraxtlarning chirigan tanalarida o’suvchi turlardir. Bu guruhga 

misol qilib Thuidium abietinum (L.) ni olish mumkin. 

Yoʼsintoifalarni substratda taqsimlanish tahlili keltirilgan. Briofloradagi turlar 

substratga munosabatiga koʼra tuproq (epigey), toshli substrat (epilit), chirigan 

yogʼochda (epiksil), daraxt tanasida (epifit) va suvda yashovchi turlarga mansub. 

Briofloradagi turlarining tuproqlarida yashovchi 40 turi (51,28%), toshli substratda 36 

turi (46,15%) suvda oʼsadigan 7 turi (8,97 %), chirigan yogʼochda 10 turi (12,8 %), 

daraxt va buta tanasida 6 turi (7,69%) qayd qilindi. 

Bu, ehtimol, ona jinslarning taʼsirida atrofdagi togʼlarni qoʼshilishi va toshli 

substratda aksariyat yoʼsinlar rivojlanishi natijasidir. Tuproqda, toshda, chirigan 

yogʼochda va tirik daraxt poʼstlogʼida 3 turlar (Bryum caespiticum Hedw.,B.argenteum 

Hedw., amblystegium serpens aniqlandi. Ikki substratda yoʼsinlarning 43 ta turi oʼsadi. 

Xulosalar va tavsiyalar.  Zomin milliy tabiat bog’i brioflorasi tarkibida 

tuproqda tarqalgan turlar - 14 ta (28,5%), toshli substratda - 21 ta (42,5%), chirigan 

yog‘ochlarda - 9 ta (18,0%), va daraxt tanasida tarqalgan turlar - 6 ta (11,0%) tashkil 

etadi. 

Yo’sinlar o’zgaruvchan haroratda ham ya’ni namgarchilikka yoki 

qirg’oqchilikda shuningdek kam hosildor muhitlarda ham jamoa hosil qilib o’sa oladi. 

Bunday joylarda boshqa yuksak o’simliklar ahyon – ahyonda yoki umuman uchrashi 

juda qiyin. Yo’sinlar odatda birlamchi o’simliklar guruhi tarkibiga kirib ular qoyalarga, 

toshlarga va suvli yalong’och tuproqlarga o’sa oladigan pioner o’simliklar hisoblanadi. 

O’sha muhitda birinchilardan bo’lib yo’sinlar paydo bo’la boshlaydi va qolgan 

o’simliklarning o’sishi uchun muhit yaratib beradi. 

